
[image: image1.jpg]Penybnuka MakepnoHuja
MuHUCTEpCTBO 3a TPAHCNOPT U BPCKN





МИНИСТЕРСТВО ЗА ПРАВДА
Претставници:   Министер за правда д-р Аднан Јашари
                            Заменик на министерот за правда-

                                                           Билјана Бришкоска Бошковски

 Повереници:   Државен секретар Илија Ристовски

ПРЕДЛОГ НА  ЗАКОН

 за изменување и  дополнување на Законот

 за судските такси

Скопје, август 2014 година

ВОВЕД:
I ОЦЕНА НА СОСТОЈБИТЕ ВО ОБЛАСТА ШТО ТРЕБА ДА СЕ УРЕДИ СО ЗАКОНОТ И ПРИЧИНИ ЗА ДОНЕСУВАЊЕ НА ЗАКОНОТ 
Со Законот за судските такси е пропишано плаќање на таксите секогаш кога ќе настане таксената обврска односно за поднесоците – кога се предаваат, а за поднесоците предадени на записник – кога записникот е завршен;  за судските одлуки –кога на странката или на нејзиниот застапник ќе му се врачи препис на одлуката;  за судските порамнувања – кога ќе се склучат; во постапката за расправање на оставина – кога предлогот странката го предава во суд; во стечајна постапка- кога се поднесува предлогот за поведување на постапка и за одлуката за главна делба;  за судските преписи – кога ќе се побараат;   за препис на нотарски и други списи кои ги чува судот- кога ќе се побараат; и  за другите дејствија - кога ќе се побара нивно преземање.
Судските такси се плаќаат според Таксената тарифа која е составен дел на  законот. 
Брзиот техничко-технолошкиот развој, модернизацијата на  компјутерските и софтверските решенија, како  и  техничката подготвеност на корисниците,  доведоа до потреба за воведување на плаќање на  сите  такси и преку мобилни оператори и преку  интернет. 
Од наведените причини, а со цел да се мотивираат физичките лица да го користат електронскиот систем на достава кој воедно е и поекономичен, се предлагаат овие изменувања и дополнувања на законот за судки такси со кој на физичките лица кој доставата на поднесоците ќе ја извршат по електронски пат до судот,  ќе им се намали  висината на таксата за 15%.
II. ЦЕЛИ, НАЧЕЛА И ОСНОВНИ РЕШЕНИЈА

Основна цел на предложените изменувања и дополнувања на Законот за судските такси  е  операционализација  на системот за  плаќање на судски такси   преку  интернет за физички лица со намалување на висината на таксата за 15% за достава на поднесок до суд по електронски пат. 
III. ОЦЕНА НА ФИНАНСИСКИТЕ ПОСЛЕДИЦИ ОД ПРЕДЛОГОТ  НА ЗАКОН ВРЗ БУЏЕТОТ И ДРУГИТЕ ЈАВНИ ФИНАНСИСКИ СРЕДСТВА


Неможе да се процени дали Предлогот за изменување и дополнување на Законот за судските такси ќе предизвика значителни негативни фискални импликации во Буџетот на Република Македонија .
IV. ПРОЦЕНА НА ФИНАНСИСКИТЕ  СРЕДСТВА ПОТРЕБНИ ЗА  СПРОВЕДУВАЊЕ НА ЗАКОНОТ, НАЧИН НА НИВНО ОБЕЗБЕДУВАЊЕ, ПОДАТОЦИ ЗА ТОА ДАЛИ СПРОВЕДУВАЊЕТО  НА  ЗАКОНОТ ПОВЛЕКУВА МАТЕРИЈАЛНИ ОБВРСКИ ЗА 
ОДДЕЛНИ СУБЈЕКТИ


За спроведувањето на предложените изменувања и дополнувања ќе биде потребно обезбедување на финансиски средства заради надградување на електронскиот систем во судовите .
   



              ПРЕДЛОГ НА ЗАКОН

за изменување и  дополнување на Законот

 за судските такси

Член 1

Во Законот за судските такси (“Службен весник на Република Македонија”, број 114/09, 148/11 I 106/13),    во членот 5 по ставот 2 се додава нов став 3 кој гласи:

“За поднесоци доставени од физички лица до суд по електронски пат, судската такса се плаќа намалена за 15% од предвидената со овој закон.”
               Ставот 3 станува став 4 .

                По ставот 4 се додава нов став 5 кој гласи:
           “Кога  таксата се плаќа по електронски пат, таксениот обврзник е должен по електронски пат до судот да достави скенирана потврда за платена судска такса, односно друг банков доказ за платена такса за конкретниот спис, а кога се доставува потврда за платена такса за судска одлука, подносителот е должен посебно да назначи за која одлука се плаќа такса.“
Член 2
      Одредбата од членот 1   став 3 ќе отпочне да се применува од 1  јануари  2015  година со важност до 1 јануари 2020 година. 
Член 5
Овој закон влегува во сила осмиот ден од денот на објавувањето во “Службен весник на Република Македонија”.
ОБРАЗЛОЖЕНИЕ НА ПРЕДЛОГ ЗАКОНОТ ЗА ИЗМЕНУВАЊЕ

И ДОПОЛНУВАЊЕ НА ЗАКОНОТ ЗА СУДСКИТЕ ТАКСИ


I. ОБЈАСНУВАЊЕ НА СОДРЖИНАТА НА ОДРЕДБИТЕ НА ПРЕДЛОГ ЗАКОНОТ


Со законот се предлагаат  дополнувања по однос на следново:

1. Министерството за информатичко општество и администрација врз основа на Информација за реализацијата на проектот за електронско плаќање на услугите кои ги даваат владините институции, а во согласност со другите државни институции предложи дополнување на законите кој ја уредуваат материјата на плаќање такси во насока на воведување на можност за плаќање на истите преку интернет.  
2. Како последица на брзиот техничко-технолошкиот развој, модернизацијата на компјутерските и софтверските решенија, како  и  техничката подготвеност на корисниците  се воведе плаќање на  судските такси и преку мобилни оператори и преку  интернет, односно од 09.09 2011 година плаќањето на судските такси не се извршува во таксени вредносници. 
3. Со цел за мотивирање на физичките лица за доставување на поднесоците до суд по  електронски пат се предлагаат овие изменувања и дополнувања на Законот.
II. МЕЃУСЕБНА ПОВРЗАНОСТ НА РЕШЕНИЈАТА СОДРЖАНИ ВО ПРЕДЛОЖЕНИТЕ ОДРЕДБИ


Со изменувањата и дополнувањата на Законот за судските такси се намалува висината на  таксите за 15% за физички лица кои доставата на поднесоците до суд  ќе ја извршат преку интернет односно по електронски пат.

III. ПОСЛЕДИЦИ ШТО ЌЕ ПРОИЗЛЕЗАТ ОД ПРЕДЛОЖЕНИТЕ РЕШЕНИЈА

Со предложените изменувања и дополнувања на Законот за судските такси ќе се забрза постапката на достава на поднесоци до судот од страна на физички лица,  кое нешто е во функција на странките во постапката. 
ТЕКСТ

на одредби од Законот за судските такси

кои се изменуваат и дополнуваат 
Член 5
                           Таксите се плаќаат во готови пари на соодветна уплатна сметка во рамките на трезорската сметка, преку мобилни оператори,  или преку интернет. 


              За начинот на плаќање на таксите преку мобилни оператори и преку интернет,  Министерството за финансии и Министерството за правда ќе склучат договор со  мобилните оператори и со деловните банки.

 Кога таксата се плаќа во готови пари, таксениот обврзник ја приложува  потврдата за платената такса кон поднесокот, односно судскиот спис за кој е платена таксата, а кога се поднесува потврда за платена такса за судска одлука, подносителот е должен посебно да назначи за која одлука се плаќа таксата. Судот на списот за кој е платена таксата ќе го потврди износот на платената такса.

